
PRÉMIÉ PATI : DÉKLARASION LAFOUA-A 

 

 

 

Moso pinti sa-a yo fè-l sou mi (frèsk) nan katakonb Prisil-la, a Ròm, nan kòmansman touazièm 

sièk-la. Sé imaj Sint Vièj Mari ki pi ansyin pasé tout. 

Imaj sa-a, nan pami travay atistik krétyin-yo fè ki pi ansyin-yo, ap éksprimé sa ki kè lafoua 

krétyin-an: mistè Inkarnasion Pitit Bondié-a, ki pran nésans sot nan Vièj Mari. 

Agoch, gin pòtré yon mésié k-ap montré yon étoual ki anlè tèt Vièj-la ak timoun-nan: kèk Profèt 

sètènman, pétèt Balaam, ki anonsé: « Yon zétoual ap lévé sot nan Jakòb, épi yon ramo ap lévé sot 

nan Israèl » (Nonb 24,17). La-a yo indiké tout atant Ansyin Alians-la ak siplikasion pou yon Sovè 

ak yon Rédanmtè dépi ras moun-nan té tonbé-a (cf. § 27, 528). 

Profési sa-a vîn tounin réalité nan Nésans Jézu-a, Pitit Bondié ki tounin moun-nan, li fòmé nan 

vant pa pouvoua Éspri-Sin-an, épi li pran nésans sot nan Vièj Mari (§ 27, 53, 422, 488). Sé Mari ki 

anfanté-l, sé Mari ki bay moun-yo li. An konsékans Mari sé pi bon pòtré Égliz-la, pòtré ki pi klè-a 

(§ 967). 

